Nafarroako Parlamentuko Mahaiak, 2014ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, diru-bilketa fiskalari buruzko informazioa emateko erabilitako “diru-bilketa likido” eta “diru-bilketa garbi” kontzeptuei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko irailaren 1ean

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Erregelamenduan ezarritakoaren babesean, honako galdera hau egin du, Ekonomia eta Ogasun Departamentuak idatziz erantzun dezan:

Gobernuak bi formatu ezberdin erabiltzen ditu zerga-bilketari buruzko informazioa emateko. Batetik, “Diru-sarrerak: diru-bilketa likidoa” izeneko koadroa argitaratzen du hiru hilean behin (azkena 2014ko bigarren hiruhilekoari dagokio); bestetik, aurrekontuen betetze-mailari buruzko txostena argitaratzen du hilero. Txosten horretako lehen orrialdean, diru-sarreren aurrekontuaren betetze-maila aztertzen da, eta 4. zutabea diru-bilketa garbi deritzonari dagokio.

Lehen txosteneko diru-bilketa likidoari buruzko zutabean eta bigarren txosteneko diru-bilketa garbiari buruzkoan jasotako datuak ez datoz bat.

Hori guztia ikusirik, hona galderak:

– “Diru-bilketa likidoa” eta “diru-bilketa garbia” kontzeptuak ezberdinak al dira? 

– Baiezkoan, zein da bi kontzeptu horien arteko aldea?

Iruñean, 2014ko uztailaren 30ean

Foru parlamentaria: Manu Ayerdi Olaizola

